
Article / Original Paper
MAHALLA AS THE HISTORICAL HERITAGE OF UZBEK SOCIETY, THE MAIN

FOUNDATION OF PEACE AND PROSPERITY IN THE COUNTRY

Saifnazarov Ismail Saifnazarovich
Professor of the Tashkent state university of economics,
Doctor of Sciences in Philosophy (DSc)

Abstract. The article analyzes the strategic importance of the mahalla institution in the development of society
based on the address of the President of the Republic of Uzbekistan Shavkat Mirziyoyev to the Oliy Majlis and the
people. The mahalla is interpreted as an important social institution that forms social capital, strengthens national
unity, and ensures state stability. The initiative to declare 2026 the “Year of Mahalla Development and
Enhancement of Society” is assessed as a new stage aimed at further strengthening the mahalla system, reducing
poverty, developing human capital, and educating young people based on national and universal values. Also, the
project “My Mahalla - My Pride” is considered as an effective model for increasing civic activity and educating
students in the spirit of patriotism. In conclusion, the mahalla is an important foundation of sustainable
development, social cohesion, and modernization of society.

Keywords: mahalla, social capital, development of society, youth education, patriotism, human capital.

MAHALLA - O'ZBEK JAMIYATINING TARIXIY MEROSI, MAMLAKAT
TINCHLIGI VA RAVNAQINING ASOSIY POYDEVORI

Saifnazarov Ismoil Saifnazarovich
Toshkent davlat iqtisodiyot universiteti professori,
falsafa fanlari doktori (DSc)

Annotatsiya. Maqolada O‘zbekiston Respublikasi Prezidenti Shavkat Mirziyoyevning Oliy Majlis va xalqqga
yo‘llagan murojaatnomasi asosida mahalla institutining jamiyat taraqqiyotidagi strategik ahamiyati tahlil qgilinadi.
Mahalla ijtimoiy kapitalni shakllantiruvchi, milliy birdamlikni mustahkamlovchi va davlat barqarorligini
ta’'minlovchi muhim ijtimoiy institut sifatida talgin etiladi. 2026-yilni “Mahallani rivojlantirish va jamiyatni
yuksaltirish yili” deb e’lon qilish tashabbusi mahalla tizimini yanada mustahkamlash, kambag‘allikni gisqartirish,
inson kapitalini rivojlantirish va yoshlarni milliy hamda umuminsoniy qadriyatlar asosida tarbiyalashga
qaratilgan yangi bosqich sifatida baholanadi. Shuningdek, “Mening mahallam - mening faxrim” loyihasi
talabalarning fuqarolik faolligini oshirish va vatanparvarlik ruhida tarbiyalashning samarali modeli sifatida ko‘rib
chigiladi. Xulosa qilib aytganda, mahalla barqaror rivojlanish, ijtimoiy hamjihatlik va jamiyat
modernizatsiyasining muhim poydevori hisoblanadi.

Kalit so‘zlar: mahalla, ijtimoiy kapital, jamiyat taraqqiyoti, yoshlar tarbiyasi, vatanparvarlik, inson kapitali.

DOI: https://doi.org/10.47390/SPR1342V6SI12Y2026N09

Kirish. Bugungi global o‘zgarishlar va jamiyat modernizatsiyasi sharoitida ijtimoiy
barqarorlik, milliy birdamlik va fugarolik hamjihatligini ta’'minlaydigan institutlarni chuqur
o‘rganish dolzarb vazifaga aylanmoqda. O‘zbekiston taraqqiyot strategiyasida mahalla instituti
ana shunday asosiy tayanch bo‘g‘in sifatida garalmoqda. Mahalla nafaqat tarixiy-madaniy

meros, balki zamonaviy davlat boshqgaruvi, ijtimoiy himoya, tarbiya va jamoatchilik nazorati
tizimining muhim qismi hisoblanadi.

Prezident Shavkat Mirziyoyevning Oliy Majlis va xalqqa yo‘llagan murojaatnomasida
mahalla institutiga alohida e’tibor qaratilishi, uni jamiyat rivojlanishining strategik markazi
sifatida talqin etilishi ushbu mavzuning ilmiy va amaliy ahamiyatini yanada oshiradi. Ayniqsa,
2026-yilni “Mahallani rivojlantirish va jamiyatni yuksaltirish yili” deb e’lon qilish tashabbusi
mahallani davlat siyosatining ustuvor yo‘nalishlaridan biriga aylantirdi. Bu holat mahalla
institutini ijtimoiy kapitalni shakllantirish, yoshlar tarbiyasi, kambag‘allikni qisqartirish va
inson kapitalini rivojlantirish nuqtai nazaridan kompleks tahlil gilishni tagozo etadi.

Adabiyotlar sharhi va metodologiya. Mahalla institutining ijtimoiy-falsafiy mohiyati
va jamiyat taraqqiyotidagi o‘rni masalasi milliy va xorijiy ilmiy adabiyotlarda keng o‘rganilgan.
[.Saifnazarov, F.Saifnazarova, M.Quronov, N.Gafurova, O.Topildiyev, D.Meliboyeva,
F.Yuldasheva, R.O‘rinboyev kabi O‘zbekistonlik olimlar mahallani fugarolik jamiyatining
muhim instituti, ijtimoiy hamjihatlik va milliy qadriyatlarni saqlash mexanizmi sifatida talqin
qiladilar. Aynigsa, davlat va jamiyat munosabatlarida mahallaning o‘rni, uning ijtimoiy nazorat,
tarbiya, ma'naviy muhitni shakllantirishdagi ahamiyatiga bag‘ishlangan ishlar alohida
ahamiyatga ega.

Xorijiy tadqiqotlarda, jumladan D.Fane, R.Daniels, M.Trebilcock, D,Abrahamsonlarning
ishlarida mahalla instituti ijtimoiy kapital, jamoaviy identifikatsiya va lokal o‘zini o‘i
boshqarish tizimi nuqtai nazaridan tahlil qilinadi. Ijtimoiy Kkapital nazariyasi va
kommunitarizm konsepsiyasi doirasida mahallaning o‘zaro ishonch, hamkorlik va jamoaviy
mas’uliyatni shakllantirishdagi roli ilmiy jihatdan asoslangan.

Tadqgiqot metodologiyasi tizimli yondashuvga asoslanib, ijtimoiy-falsafiy tahlil, qiyosiy
tahlil, kuzatish, umumlashtirish va interpretatsiya usullarini oz ichiga oladi. Shuningdek,
maqolada davlat hujjatlari, strategik dasturlar va amaliy tajribalar tahlili qo‘llanildi.
Metodologik jihatdan mahalla instituti jamiyatning mikroijtimoiy modeli sifatida ko‘rib chiqilib,
uning tarbiya, ijtimoiy himoya va fuqarolik faolligini shakllantirishdagi roli kompleks
yondashuv asosida o‘rganildi.

Natijalar va muhokama. Prezidentimiz Shavkat Mirziyoyevning Oliy Majlisga va
mamlakatimiz xalgiga yo‘llagan murojaatnomasi mamlakat taraqqiyotining asosiy
yo‘nalishlari, jamiyat birligi va davlat siyosatining ustuvorliklarini belgilab berdi [1]. Ushbu
murojaatnomada mahalla institutiga alohida urg‘u berilishi, uning ijtimoiy kapitalni
shakllantirish va milliy birdamlikni mustahkamlashdagi beqiyos o‘rnini yana bir bor tasdiqladi.
Prezidentning nutqi mahallani nafagat ma’'muriy birlik, balki O‘zbekistonning betakror
taraqqiyot modelining markaziy bo‘gini sifatida qabul qilishga qaratilgan strategik
yondashuvni aks ettiradi. Prezidentimizning 2026-yilni “Mahallani rivojlantirish va jamiyatni
yuksaltirish yili” deb e’lon qilish taklifi mahalla institutiga bo‘lgan davlat e’tiborining yangi
bosqichiga ishora qiladi [1]. Bu nafagat mahalla tizimini yanada mustahkamlash, uning
infratuzilmasini yaxshilash, kadrlar salohiyatini oshirish, balki mahallaning ijtimoiy-siyosiy
rolini yanada kuchaytirishga qaratilgan keng ko‘lamli davlat dasturlarini amalga oshirishni
anglatadi. Ushbu tashabbus mahallani mamlakatning butun ijtimoiy-iqtisodiy rivojlanish
strategiyasining markaziga qo‘yishga qaratilgandir. Zero, mahalla tinch va ahil bolsa,
jamiyatimiz ham tinch va hamjihat bo‘ladi. Mahalla rivojlansa, butun mamlakatimiz yuksaladi.
Demakki, mahalla jamiyatning eng asosiy poydevori. Bu - mahalla darajasidagi barqarorlik va

ijtimoiy ahillik, umumiy milliy barqarorlikning garovi ekanligini anglatadi. Mahalladagi ijobiy
muhit fugarolarning farovonligini ta’'minlashga, ijtimoiy muammolarni erta aniglash va hal
qilishga yordam beradi. Bundan tashqari, mahalla davlat va jamiyat o‘rtasidagi ko‘prik
vazifasini o‘tab, davlat siyosatining bevosita aholiga yetib borishini ta'minlaydi.

Bu yerda odamlar bir-birini yaxshi taniydi, qiyinchilikda yordam beradi, quvonchda
birga bo‘ladi va umumiy muammolarni birgalikda hal giladi. Mahallaning an’anaviy tuzilmalari,
qariyalar kengashlari, xotin-qizlar qo‘mitalari va yoshlar yetakchilari orqali jamoaviy qarorlar
qabul qgilinadi, nizolar tinch yo‘l bilan hal etiladi va jamoat tartibi saqlanadi. Bularning barchasi
aholi o‘rtasidagi o‘zaro ishonch va birdamlikni mustahkamlab, ijtimoiy kapitalni boyitadi.
Azaldan mabhalla instituti yurtimizda hukm surayotgan tinch-osoyishta hayot, millatlararo
do‘stlik va hamjihatlikni saglash, yoshlarni milliy hamda umuminsoniy qgadriyatlar — do‘stona
qo‘shnichilik va o‘zaro hurmat, mehr-oqibat, yordamga muhtoj insonlarga g‘amxo‘rlik hamda
vatanparvarlik ruhida tarbiyalash jarayoniga zalvorli hissasini qo‘shib keladi. Mahalla instituti
chet el tajribasini andoza gila olmaydigan yagona tizimdir. Buni xorijlik ekspertlar ham e’tirof
etib, uni o‘rganish kerakligini ta’kidlaydilar. Yutuqlar bilan birga so‘nggi yillarda xalqimiz
mentalitetiga zid bo‘lgan holatlar, jumladan, parokanda oilalar, garovsiz bolalar,
huquqgbuzarliklar, xotin-qizlar va voyaga yetmaganlar orasida o‘z joniga gasd qilish holatlari
uchrayotganligi achinarli holdir. “Oila - mugaddas” degan azaliy va ezgu g‘oya qadrsizlanib,
ming yillik milliy qadriyatlarimiz zavol topar ekan, bu kabi og'rigli holatlarni kamaytirib
bo‘lmaydi. Buning uchun mahalla katta ijtimoiy kuch sifatida maydonga chiqishi kerak. Chunki
faollar, ko’pni ko‘rgan oqsoqollar, tajribali nuroniylarimiz, agar istasa, jamoatchilik bilan
birgalikda har gqanday muammoni hal qilishga, xato gilgan yoshlarni to‘gri yo‘lga solishga
godir.

Qolaversa, mahalla aholini kambag'allikdan xalos etishda, yoshlarni to‘g‘ri yo‘lga solish,
ularni vatanparvarlik ruhida tarbiyalashda muhim markaz. Jamiyatimizning eng quyi
bo‘g'inigacha tushib, “mahallabay” ishlash tizimi yo‘lga qo‘yilgani o‘zini har tomonlama
oglamoqda. Har bir xonadon, har bir oila bilan individual reja asosida ishlab, daromadni
oshirish uchun yetarli resurs ajratildi. Mahallalarni obod qilish, odamlar hayotini yaxshilash va
tadbirkorlik infratuzilmasini rivojlantirishga har yili 2,5-3 milliard dollar yo‘naltirilyapti, har
bir mahallaga biznes mubhiti, har bir oilaga farovonlik kirib borganini odamlar o‘z hayotida his
etmoqda. Bunday keng ko‘lamli sa’y-harakatlar hisobiga O‘zbekiston 2030 yilga qadar
kambag‘allikni 2 karra qisqartirish bo‘yicha olgan majburiyatini barvaqt bajarishga harakat
gilmoqgda [2]. Oldinga qo‘yilgan maqsadlarga erishish uchun yettita ustuvor yo‘nalishni o0z
ichiga olgan “Kambag‘allikdan farovonlik sari” dasturi amalga oshirilayotganini eslatib o‘tish
joiz. Boz ustiga, odamlarning bilimini oshirmasdan, ularni “kambag‘allik girdobi”dan chiqgarish
imkonsizdir. Shu bois sifatli ta’lim asosida inson kapitalini rivojlantirish, uzoq muddatli
istigbolda kambag‘allikni qisqartirishning asosiy “drayveri” bo‘lib qoladi. Birgina misol,
bolajonlarning bog‘chalardagi qamrovi 27 foizdan 78 foizga oshgani natijasida 1 million ayollar
ta’lim olish, kasb-hunar o‘rganish va daromad topish imkoniga ega bo‘ldi. Bu ishlarni davom
ettirib, kambag‘al oilalar farzandlarini maktabgacha ta’lim bilan to‘liq qamrab olish uchun
barcha sharoitlar yaratilmoqda. Har bir kambag‘al oilada kamida 1 nafar oliy ma’lumotli yigit
yoki qiz bo‘lishi uchun imtiyozli ta’lim krediti va davlat grantlari ko‘paytirilayotgani quvonarli.
Bunday oilalarni aniqlashda albatta, mahallaning o‘rni alohida [3]. Shu bilan bir gatorda
hududlarda infratuzilmani yaxshilash, odamlarga yashash uchun qulay sharoitlar yaratish -

ko‘p o‘lchovli kambag‘allikni gisqartirishda muhim gadam bo‘ladi. Shu maqgsadda dastur
asosida qariyb 3,5 million aholi yashaydigan, sharoiti og'ir mingta mahallada infratuzilma
yaxshilanishi belgilandi. Natijada 2025-yilning o‘zida 470 ming xonadonga garashli tomorqaga
suv bordi, yana 790 ming xonadonda elektr energiyasi ta’minoti yaxshilandi. 2026-yili
mahallalarda infratuzilmani yaxshilash, ish o‘rinlarini ko‘paytirish, tadbirkorlikni qo‘llab-
quvvatlashga yana 400 million dollar ajratilmoqda. Bunda 32 ta tuman va ijtimoiy sharoiti og‘ir
328 ta mahallani tanlab, ularni rivojlantirish bo‘yicha alohida dastur qabul gilinadi. Bu - yangi
tajriba bo‘ladi. Shuningdek, 810 ta mahallada suv, kanalizatsiya, yo‘l, maktab va bog‘cha qurish
bo‘yicha 1,3 milliard dollarlik loyihalar amalga oshiriladi. Uy-joyga muhtoj va daromadi past
aholiga ipoteka tizimidan foydalanish uchun har yili 200 million dollar subsidiya ajratiladi.
Prezidentimizning 2026-yilni “Mahallani rivojlantirish va jamiyatni yuksaltirish yili” deb e’lon
qilish taklifi mahalla vakillarining o'z vazifalarini yanada uyushqoqlik bilan olib borishi uchun,
avvalo, ishga bo‘lgan munosabat va mas’uliyatni oshirish, hududlardagi ishlarni to‘g‘ri tashkil
etish, mahalla - adolat mezoni ekanligi, ularning ishi adolat mezonlariga tayanishi lozimligini
har doimo yurakdan his qilishga undashi lozim. Zero, mahalla - bu bizning, eng avvalo, farovon
oilalarimiz, gadriyatlar beshigi bo‘lgan mahallada o'sib-ulg‘ayayotgan ma’naviy va jismoniy
barkamol yoshlarimiz, ko‘rkam qishloqglarimiz, zamonaviy va fayzli maskanlarimizdir. Bu
mahallalarda to‘planib qolgan muammo va kamchiliklarni oqilona hal etish, tinchlik-
osoyishtalikni asrab-avaylashda bizga berilgan katta imkoniyat bo‘ldi [3]. Buning natijasida
joylarda muammolarni hal qilishning yaxlit va ta’sirchan vertikal tizimi yana mustahkamlanadi.

Mahallani rivojlantirish bo‘yicha belgilab berilgan vazifalarni barchamiz, avvalo, 0z ish
uslubimiz uchun asosiy tamoyil sifatida belgilab olishimiz, bu g‘oyalarni keng jamoatchiligimiz
orqali xalqimiz turmush tarzi va madaniyatiga singdirishimiz lozim. Natijada
mamlakatimizning barcha hududlarida obod go‘shalar, ko‘rkam maskanlar, mahallalarimizda
namunaviy xonadon va ko‘chalar soni ortib boraveradi. Ana shundagina odamlarimizning
hayotga ishonchi yuksalib, yashashga, kelajakka intilishi yanada kuchayadi. Joylarda tegishli
topshiriglar ijrosini ta’'minlash doirasida mahallalardagi har bir ko‘chani obodonlashtirish,
xonadon va tomorqa madaniyatini rivojlantirish, oilalarni mustahkamlash, yoshlar
ma’'naviyatini yuksaltirishga qaratilgan tadbirlarni kengaytirish lozim [4]. [jtimoiy faol keksa
avlod vakillarini keng jalb etgan holda yoshlarning bo‘sh vaqtlarini samarali tashkil etish,
ularning ma’naviyatini yuksaltirish, vatanparvarlik ruhida tarbiyalashga qaratilgan tadbirlar
mahalla obodligi va xavfsizligiga, o'z navbatida yurt tinchligi va osoyishtaligiga xizmat qiladi
[7].

Shu ma’noda, Toshkent Davlat iqtisodiyot universitetida falsafa fanidan vatanparvarlik,
milliy g‘urur, bag‘rikenglik, oilaparvarlik, mehr-oqibat kabi fazilatlarni shaklantirish uchun,
mustagqil ish sifatida “Mening mahallam — mening faxrim” mavzusi bo‘yicha loyihani yo‘lga
qo‘yganmiz. Talabalar oz mahallasi tarixi, hurmatli insonlari, an’analari, zamonaviy hayot
faoliyati hagida albom-taqdimot tayyorlaydilar, ularni guruhda, mahallada taqdimot qiladilar,
mabhalla rivoji bo‘yicha oz taklif va tavsiyalarini tayyorlaydilar. Ushbu loyiha Toshkent davlat
igtisodiyot universitetida 2017-yildan beri davom etib kelmoqda, shu o‘tgan davrdagi
kuzatuvimiz shuni ko‘rsatmoqdaki, loyihalarni bajarish, izlanish olib borish, ularni tagdimot
qilish jarayonlari talabaning dunyoqgarashiga ijobiy ta’sir etmoqda, ularda ma’lum bir ma’naviy
yuksalish sezilmoqda [5]. Ushbu tajribadan kelib chiqib, tajribani butun respublikaga
targatishga qaror qilindi. O‘zbekiston Respublikasi Oliy ta’lim, fan va innovatsiyalar vazirligi,

O‘zbekiston mahallalar uyushmasi va Yoshlar ishlari agentligining “Oliy ta’lim tashkilotlarida
“Mening mahallam — mening faxrim” loyihasini tashkil etish to‘grisida”gi qo‘shma qarori
gabul qilindi [6]. Mazkur loyiha Toshkent davlat iqtisodiyot universiteti professori, falsafa
fanlari doktori Ismoil Saifnazarovning loyihasi asosida amalga oshirilmoqda. Loyiha
talabalarda yurtga sadoqat, bag‘rikenglik, vatanparvarlik va mehr-oqibat hissini rivojlantirish,
jamiyatimiz asosi bo‘lgan mahalla institutining mazmun-mohiyatini chuqur o‘rganishga xizmat
qiladi.

“Mening mahallam-mening faxrim” loyihasini bajarishda ortiqcha dabdababozlik
qilinayotgani yo‘q, aksincha, bu oddiy kundalik ishimiz sifatida bo‘lishi kerak, ya’ni, Oliy ta’lim
muassasalari majburiy fan hisoblangan Falsafa fanini o‘qitish jarayonida mustaqil ishni
bajarish uchun talabalarni o‘z mahallalariga yo‘llaydi, tayyorlagan tagdimoti uchun tegishli
balini beradi [6]. Mahallalar esa talabalarga loyihani bajarish uchun shart sharoit yaratadi,
Yoshlar yetakchisi talaba bilan hamkorlik giladi, talabani mahalla faoliyatiga jalb qiladi, xuddi
shunday- mahalla xotin-qizlar faoli talaba gizlarimiz bilan hamkorlik qiladi. A’lochi, jamoat
ishlarida faol talabalar va ularning ota onalari “Mahalla” uyushmasi va Yoshlar ishlari agentligi
tomonidan moddiy va ma’naviy rag‘batlantiriladi, bu esa yoshlar, umuman aholining ilm-fanga
bo‘lgan qiziqishni kuchaytiradi, mahalla ham jonlanadi, yoshlar oz mahallasi bilan tanishadji,
keyinchalik qayerda bo‘lishidan qat’iy nazar, ozgina bo‘lsa ham mahallasini eslab turadi [6].
Xullas, bu tashkilotlar hamkorligida har yili mahallalarga kamida 300-400 ming talaba boradi,
bu esa katta muvaffaqiyat degani, bu - jamiyatimizda milliy va umuminsoniy qadriyatlar
uyg‘unligiga erishishga katta hissa degani.

Demakki, loyihamiz ezgulikka, yoshlarni umuminsoniy qadriyatlar, vatanparvarlik
ruhida tarbiyalashga hissa qo‘shayotgan ekan, ijtimoiy fanlarga e’tibor kuchaytirilayotgani
ma’qul ish. Aks holda, dunyoqarashi bir tomonlama shakllangan, o‘zidan boshqani
o‘ylamaydigan, xalq, davlat va jamiyat tushunchalaridan begona bo‘lgan va bugungi kunda chet
ellarda “boy berilgan avlod” deya atalayotgan yoshlar avlodi bizda ham vujudga kelishi mumkin
edi. Prezidentimiz “Yangi O‘zbekiston strategiyasi” asarida “bundan 60-70 yil ilgari ikkinchi
jahon urushidan keyingi qiyinchilik va moddiy taqchillik yillarida xorijda ishlab chiqilgan va
asosan, ma'naviyat va gumanitar ta’limga pul sarflash zarur emas, deb hisoblangan va mutlaq
g'oyasizlikka asoslangan ijtimoiy konsepsiyaning oqibatlari ganday bo‘lganini bugun ko‘rib
turibmiz, deya ta’kidlaydi. Demalk, ijtimoiy fanlarni o‘qitishga pulni ayamasligimiz kerak. Besh
yil o‘tar, o'nyil o‘tar sarflangan mablag’ izsiz ketmaganligining guvohi bo‘lamiz. Janubiy Koreya,
Yaponiya, Singapur kabi davlatlar tajribasi ham ta’lim va tarbiyaga sarflangan moliya o‘zini
oqlaganini butun dunyoga namoyon qildi. Shunday ekan, ta’lim tizimining barcha bosqichlarida
ijtimoiy fanlarni qay tarzda tagsimlash, o‘qitish va amaliyot soatlarini qanday tashkil etishga
doir maxsus konsepsiyani ishlab chiqish zarur ehtiyojga aylandi. Shu sababli Prezidentimiz
o‘zining “Yangi O‘zbekiston Strategiyasi” asarida aytganidek, “Uzluksiz ta’lim tizimida ijtimoiy
fanlarni o‘qitish tartibi va tamoyillari to‘g‘risida” qonun ishlab chiqish va uni amaliyotga joriy
etish ehtiyoji mavjud. Shundagina biz iqtisod sohasida ham chinakam har tomonlama bilimli
zamonaviy kadrlarni tayyorlashga erishamiz. Prezidentimizning 2026-yilni “Mahallani
rivojlantirish va jamiyatni yuksaltirish yili” deb e’lon qilish taklifi, mahalla institutiga bo‘lgan
davlat e’tiborining yangi bosqichiga ishora qiladi. Bu nafagat mahalla tizimini yanada
mustahkamlash, uning infratuzilmasini yaxshilash, kadrlar salohiyatini oshirish, balki
mahallaning ijtimoiy-siyosiy rolini yanada kuchaytirishga qaratilgan keng ko‘lamli davlat

dasturlarini amalga oshirishni anglatadi. Ushbu tashabbus mahallani mamlakatning butun
ijtimoiy-iqtisodiy rivojlanish strategiyasining markaziga qo‘yishga qaratilgandir. Davlatimiz
rahbarining taklifi orqali biz mahallaning xalq bilan davlat o‘rtasidagi “ko‘prik” vazifasini
amalga oshiruvchi mustaqil va xalqchil tuzilmaga aylanishini ta’'minlash, mahallani
jamoatchilik boshqaruvi va nazoratining tayanch bo‘g‘iniga aylantirish, uning jamiyatdagi o‘rni
va rolini kuchaytirish, mahalla boshqaruvida aholining faol ishtirokini ta’minlash, har bir
fugaro ozi va oilasining kelajagi, moliyaviy ahvoli va farovonligini ta’'minlashda mas’uliyatni
sezishi, bogimandalikka o‘rganmaslik hissini yanada kuchaytirish bo‘yicha targ‘ibot va
tashviqot ishlarini amalga oshirish, fugarolarning o‘z uyi va ko‘chasini ozoda saqlash, milliy
qadriyat va urf-odatlarni hurmat qilish, ma’naviy va ma’rifiy ishlarda mahallaning o‘rnini
kuchaytirish, aholi o‘rtasida o‘zaro hurmat va hamjihatlik muhitini mustahkamlash choralarini
ko‘rish, “mahalla yettiligi” tomonidan mahallaning ichki resurslarini aniqlash hamda ularni
ijtimoiy xizmatlar va yordam ko‘rsatish uchun safarbar etishda ko‘maklashish, mahallalardagi
muammolarning oz vaqtida va samarali yechilishida davlat organlari va tashkilotlarining
mahallalardagi vakillarining sa’y-harakatlarini birlashtirish, muvofiqlashtirish va yo‘naltirish,
mahallaning moliyaviy imkoniyatlarini oshirish, kambag‘al fuqarolarga ajratilayotgan byudjet
va boshga mablag‘larning maqgsadli va manzilli yo‘naltirilishini ta’minlash, mahallalarning
moddiy-texnika ta’'minotini yaxshilash, ularga ajratiladigan mablag‘larni markazlashgan tarzda
tagsimlash, sohaga zamonaviy axborot-kommunikatsiya texnologiyalarini joriy etishga xizmat
qgiladi.

Xulosa. Qisqasi, Prezident Shavkat Mirziyoyevning murojaatnomasi O‘zbekistonning
bugungi va kelajak taraqqiyotida mahalla institutining muhimligini strategik darajada belgilab
berdi. Mahalla - bu nafaqat o‘zbek jamiyatining tarixiy merosi, balki ijtimoiy kapitalni
shakllantiruvchi, milliy birdamlikni ta’'minlovchi, yoshlarni vatanparvarlik ruhida tarbiyalovchi
va umuman, mamlakat tinchligi va ravnaqining asosiy poydevoridir.

